
Malika XAYDAROVA
Buxoro davlat universiteti
boshlang‘ich ta’lim metodikasi kafedrasi o‘gituvchisi

BOSHLANG*‘ICH TA’LIM JARAYONIGA INDIVIDUAL YONDASHUVNI TATBIQ
ETISHNING PEDAGOGIK IMKONIYATLARI

Ushbu magolada boshlang ‘ich ta’lim jarayonini individual yondashuv asosida tashkil etish zarurati
obyektiv sharoitlar bilan bog ‘ligligi asoslangan, boshlang ‘ich ta’lim jarayoniga individual yondashuvni
tadbiq etishning pedagogik imkoniyatlari, bu jarayonga ta’sir etuvchi omillar bayon gilingan. Shuningdek,
maqolada boshlang ‘ich ta 'lim jarayonini individual yondashuv asosida tashkil etishning o ‘ziga xos yutuq va
kamchiliklari ko ‘rib chigilgan.

Kalit so‘zlar: boshlang ‘ich ta’lim, individual yondashuv, obyektiv sharoitlar, omillar, pedagogik
imkoniyatlar, kichik maktab yoshidagi o ‘quvchi, intensiv rivojlanish, oilaviy tarbiya, o ‘quv-biluv, o‘yin
faoliyati, mehnat faoliyati.

B cmamwve onucanwi nedaeoeuqecmte BO3MOICHOCMU pealusayuu quueudyaﬂbﬂoeo nodxoda K
npoyeccy HavalbHOco 06pa306auuﬂ, qbakmopbz, eauslouiue Ha smont npoyecc, UCX00s. U3 moeco, 4mo
Heobx00uMocms opeaHuzayuu npoyecca HaialbHoco o6pa306anz HA OCHoee uﬁaueuayaﬂbnozo nooxooa
C6s13aHA ¢ 0OBEKMUBHBIMU ycaosusiamu. B cmamve maxoice paccmampuearomcs KOHKpeninole npeumywecmeda
U HeOOCMAaMKYU OP2AHUZAYULU NPOYECCa HaAYAIbHO20 00PA308AHUS HA OCHO8E UHOUBUOYATLHO20 HOOX0Od.

Knrouesvle cnosa: nauanrvHoe o00pazosanue, UHOUBUOYAIbHBLIL HOOX00, O0OBEKMUGHbBIE YVCIOBUS.,
qbakmopbz, neoazozuveckue BO3MOINCHOCMU, MAAOWUU WKOJIbHUK, UHMEHCUBHOE pa36umue, cemetinoe
eocnumanue, o6yquue, ucpoeas ()eﬂmefleOCWlb, mpyéoeaﬂ 0esmenbHOCmb.

This article describes the pedagogical possibilities of implementing an individual approach to the
primary education process, the factors influencing this process, based on the fact that the need to organize
the primary education process on the basis of an individual approach is related to objective conditions. The
article also discusses the specific advantages and disadvantages of organizing the primary education
process on the basis of an individual approach.

Key words: primary education, individual approach, objective conditions, factors, pedagogical
opportunities, small school age student, intensive development, family upbringing, learning, play activities,
work activities.

Kirish. Boshlang‘ich ta’lim jarayonini individual yondashuv asosida tashkil etish zarurati obyektiv
sharoitlar bilan bog‘lig. So‘nggi vagtlarda insonlarning umuminsoniy gadriyatlarga, jumladan, bilimlarga
munosabatlari o‘zgarmoqgda. Yosh avlodni hayot faoliyatining mazmuni va shakllarini erta yoshdanog ongli
tanlashga, o‘z bo‘lajak kasbini psixologik, jismoniy, aqliy xususiyatlari, shaxs sifatlari va xususiyatlarini
hisobga olib bexato tanlashga ijtimoiy ehtiyoj o‘sib bormoqda.

Ta’lim vazifalarini muvaffagiyatli amalga oshirish uchun ta’lim jarayonida pedagoglar va
o‘quvchilarning o‘zaro munosabatlariga sifat jihatidan o‘zgacha yondashuv zarurdir. O‘quvchilarning
individual xususiyatlarini hisobga olishning samarali metodlari va usullarini nazariy ishlab chigish va joriy
etish — zamonaviy maktabda ta’lim jarayonining samaradorligini oshirishning mumkin bo‘lgan yo‘llaridan
biridir.

Asosiy gism. Ta’limdagi tub islohotlar, o°qitishda shaxsiy-yo‘naltirilgan yondashuvni ustuvor prinsip
sifatida gabul gilish o‘quvchining layoqgatlari va gobiliyatlariga yaginlashtirilgan individual bilish jarayonini
har tomonlama nazariy asoslash va ilmiy-metodik ta’minlashni talab etadi.

Mazkur jarayonda boshlang‘ich ta’lim davri yetakchi rolni egallaydi. Aynan mazkur davrda shaxsning
intensiv rivojlanishi va sifat o‘zgarishlari sodir bo‘ladi. Kichik maktab yosh davri o‘quv-biluv motivlarini
shakllantirishda va bolalarning bilishga oid qgizigishlarini rivojlantirishda, ijtimoiy va axlogiy goidalarni
o‘zlashtirishlarida senzitiv hisoblanadi.

Pedagogika ensiklopediyasida “Individual yondashuv metodi — (lot. individium — bo‘linmas)
pedagogik jarayonni o‘quvchining individual o‘ziga xos jihatlari (mijozi, xarakteri, gobiliyati, moyilligi va
boshqalar)ni e’tiborga olgan holda amalga oshirish metodi” sifatida talqin etiladi [1, 311].

Boshlang‘ich ta’lim jarayonini individual yondashuv asosida tashkil etish uchun maktab ham yangicha
ish shakliga o‘tishi lozim. Bu jarayonda:

- sinfdan tashqgari ta’limning turlicha shakllarini yo‘lga qo‘yish;

- o‘quvchilar mustaqil ishlarini takomillashtirish va ularning mazmunini boyitish kabilar.

122



Boshlang¢ich ta’lim jarayonini individual yondashuv asosida tashkil etishning o‘ziga xos

jihatlari
Boshlang‘ich ta’lim jarayonini individual Boshlang‘ich ta’lim jarayonini individual
yondashuv asosida tashkil etishning qulayliklari yondashuv asosida tashkil etishning kamchiliklari
- o‘gitish jarayonida har bir o‘quvchining - sinf-dars tizimida o‘qgituvchining har bir

o‘ziga xosligini hisobga olish imkoniyati tug‘iladi; | o‘quvchi bilan individual shug‘ullanish imkoniyati
— o‘quvchilarning o‘quv jarayoniga bo‘lgan | chegaralangan;

giziqishlari ortadi; - u yoki bu o‘quv predmetini o‘qitish
—  mustagil ishlarning ahamiyati oshadi; jarayonida o‘quvchilarning gizigishlarini hisobga
— individual topshiriglani bajarish | olish natijasida ta’lim jarayonining samaradorligiga

jarayonida  kichik yoshdagi  o‘quvchilarning | Putur yetadi; _

ijodkorlik ko*nikmalari rivojlanadi. - sinfdagi barcha o‘quvchilar ham o‘quv

materiallarini  o‘zlari  mustagil  o‘zlashtirish

imkoniyatiga ega emaslar.

Boshlang‘ich ta’lim jarayonida o‘quvchilarning yoshiga ko‘ra; jinsiga ko‘ra; gizigishlariga asoslangan
holda; aqgliy rivojlanish darajasiga ko‘ra; shaxsiy psixologik xususiyatlariga ko‘ra; salomatlik darajasiga
ko‘ra individual yondashuvni go‘llash mumkin.

U.Q.Magsudov[2]ning fikricha, boshlang‘ich sinf o‘quvchilarida irodaning umumiy yetishmasligi ham
yosh xususiyati hisoblanadi: Kichik maktab o‘quvchisi belgilangan magsad uchun uzoq muddatli kurashish,
giyinchilik va to‘siglarni yengishning katta tajribasiga ega bo‘lmaydi. Bu davrdagi o‘quvchi
muvaffagiyatsizlikda noumid bo‘lishi, o‘z kuchi va imkoniyatlariga ishonchini yo‘gotishi mumkin.
Ko‘pincha qaysarlik, o‘jarlik kuzatiladi. Ularning odatiy sababi — oilaviy tarbiyaning xatoliklari hisoblanadi.
Bola uning barcha istaklari va talablari gondirilishiga odatlangan, uning talablari rad etilmagan. Qaysarlik va
o‘jarlik — bu unga maktabda qo‘yiladigan gat’iy talablarga qarshi bolaning o‘ziga xo0s noroziligining
shaklidir [2, 20].

Kichik maktab yosh davri shaxsning axlogiy sifatlari rivojlanishi uchun katta imkoniyatlar tagdim
etadi. Bunga o‘quvchilarning bo‘ysinuvchanliklari va ma’lum ishonuvchanliklari, taglidga moyilliklari,
asosiysi esa o‘gituvchining katta obro‘si yordam beradi. Shuning uchun bu yosh davrida o‘qituvchining roli
ulkan bo‘lib, uning individual yondashuvi shaxsning ijtimoiylashuviga, axlogiy xulgining shakllanishiga
yordam beradi.

Bundan tashgari, kichik maktab yosh davrida individual yondashuvni tadbiq etish natijasida ma’naviy
me’yorlar va xulq qoidalarini o‘zlashtirish sodir bo‘ladi, shaxsning ijtimoiy yo‘nalganligi shakllana
boshlaydi.

Muhokamalar va natijalar. Kichik maktab yoshidagi o‘quvchilar xarakteri ayrim xususiyatlar bilan
farglanadi. Ko‘pincha, ular juda impulsivlar, shuningdek impulslar, undovlar ta’siri ostida o‘ylamay va
barcha sharoitlarni hisobga olmay, tasodifiy holatlar bo‘yicha darhol harakat gilishga moyil bo‘ladilar.
Buning sababi xulgni irodaviy tartibga solishning yoshga oid zaifligida faol tashgi turtkiga ehtiyoj
hisoblanadi, natijada bola shaxsiga nisbatan individual yondashuv zarurati vujudga keladi.

Shu tariga, R.G.Safarova[3]ning fikricha, bugungi kunda boshlang‘ich ta’limdagi o‘quvchilarning
yosh davri 6-7 yoshdan 10-11 yoshgacha chegaralariga ega bo‘lib, mazkur yosh davrida quyidagi psixologik
yangi hosilalar kuzatiladi — psixik jarayonlarning tasodifiyligi, xatti-harakatlarning ichki sharti, refleksiya.
Kichik maktab yoshidagi bolalarda bu davrda ko‘rgazmali-obrazli fikrlashdan og‘zaki-mantiqiy,
tushunchaviy fikrlashga o‘tish sodir bo‘ladi. Kichik maktab yoshidagi o‘quvchilarning pedagogik
xususiyatlariga, bu davrda bolalar juda emotsionalliklarini kiritish mumkin va pedagoglarning asosiy
vazifalari bolalarni kelgusi o‘quv faoliyatiga ularning olamni idrok etishlari orgali motivatsiyalarini
magsadga muvofig oshirish hisoblanadi.

Bundan tashgari, kichik maktab yosh davrida bola o‘yinli, mehnat faoliyati, sport va san’at bilan
shug‘ullanish kabi faoliyat turlarini bajaradi. Ammo o‘quv faoliyati yetakchi bo‘lib hisoblanadi. Kichik
maktab yoshidagi bolalar uchun o‘gituvchining obro‘si ta’lim olish uchun eng muhim shart hisoblanadi.
Mazkur yosh davrida bola shaxsining o‘z-o°ziga bahosiga uning o‘quv faoliyatidagi o‘zlashtirishi katta ta’sir
ko‘rsatadi. Psixologik-pedagogik tadgigotlarga ko‘ra, kichik maktab yosh davrida bolalarda yangi
munosabatlar yuzaga keladi, bular “bola - o‘qituvchi”, “o‘gituvchi - bola”.

Boshlang‘ich ta’lim jarayonini individual yondashuv asosida tashkil etilganda kichik maktab
yoshidagi har bir o‘quvchining o‘zligi uning “men”ida ifodalangan bo‘lib, unda o‘quvchi hayotining
muayyan davrida egallagan bilimlari o‘z ifodasini topadi. O‘quvchi hayotining dastlabki davrida o‘zi

hagidagi tasavvurlari bilan u ganday bo‘lishi kerak, uni atrofdagilar ganday gabul gilishi hagidagi bilimlari
orgali namoyon bo‘ladi [4].

Boshlang‘ich ta’lim jarayoniga individual yondashuvni tadbiq etishda bir gator omillar ta’sir
ko‘rsatadi:

—  jamiyatda sog‘lom ijtimoiy muhitning garor topganligi;

—  fuqarolar ma’naviy-axloqiy yetukligini ta’minlash masalasining davlat siyosati darajasiga
ko‘tarilganligi;

—  ta’lim-tarbiya ishlarining muayyan maqgsad asosida tizimli, uzluksiz va izchil olib
borilayotganligi;

—  tarbiyaviy ta'sir kuchiga ega subyektlar imkoniyatlarining yagona ijtimoiy magsadni amalga
oshirilishiga yo*naltirilganligi;

—  shaxs omilining ijtimoiy munosabatlar jarayonida yetakchi mavgega ega bo‘lishi va boshqalar.

Shunday qilib, boshlang‘ich ta’lim jarayoniga individual yondashuv tadbiq etilganda quyidagilarga
erishiladi:

—jamoada munosib o‘rin topa olmagan hamda magsadga muvofiq shakllanmagan kichik maktab
yoshidagi o‘quvchilarni aniglash va tashxislash imkoniyati tug‘iladi;

—o‘gituvchilar uchun bo‘sh o‘zlashtiruvchilarga ko‘maklashish, bilimdon o‘quvchilarga e’tibor
garatish imkoniyati vujudga keladi;

—o‘qitish sifati umumiy darajasi pasayishining oldi olinadi;

—axloqiy me’yorlarni o‘zlashtirishga giynaladigan, murakkab o‘quvchilar bilan samarali ishlash
imkoniyati tug‘iladi;

—yaxshi o‘zlashtiruvchi o‘quvchilarda o‘quv jarayonida tezkor harakat gilish imkoniyati vujudga
keladi;

—o‘guvchilarda o‘zligini anglash, o‘z layoqatlariga ishonch, bo‘sh o‘zlashtiruvchi o‘quvchilarda esa
o‘gishlaridagi muvaffagiyatlaridan ruhlanish, yomon illatlardan xalos bo‘lish istagi paydo bo‘ladi.

Xulosa qilib aytganda, har bir o‘quvchi individual shaxs sifatida o‘ziga xos va takrorlanmasdir. U shu
o‘ziga xosligiga tayangan holda atrofdagilar va o‘z-o‘ziga munosabatda bo‘ladi. Kichik maktab yoshidagi
o‘quvchining ongi va faoliyati birligi uning xatti-harakatlari va mulogotida namoyon bo‘ladi.

